
Сиверс алмасы. Қазіргі жағдайы, мәселелері мен зерттеулердің маңыздылығы

УДК 581.5 
ІЛЕ АЛАТАУЫ ЖАҒДАЙЫНДА КЕЗДЕСЕТІН SCHMALHAUSENIA NIDULANS ӨСІМДІГІНІҢ 

ЭКОМОРФОЛОГИЯЛЫҚ ЕРЕКШЕЛІКТЕРІ

Ахтаева Н.З., Турсынова Р.

Әл-Фараби атындағы Қазақ ұлттық университеті, Қазақстан

Аннотация: Бұл ғылыми-зерттеу жұмысымызда Іле Алатауы жағдайында кездесетін Schmalhausenia 
nidulans өсімдігінің экоморфологиялық құрылысын зерттедік. Зерттеу барысында ботаникалық мор-
фологиялық зерттеу әдістері қолданылды. Іле Алатауының биік тау жағдайында өсетін өсімдіктің 
адаптациялық белгілері анықталды.

Кілт сөздер: экоморфология, экотиптер,  адаптациялық белгілері, Schmalhausenia nidulans
Annotation: In this research work, we studied the ecomorphological structure of the plant Schmalhausenia 

nidulans, which occurs in the conditions of the Ili Alatau. During the study, botanical morphological research 
methods were used. Adaptive features of the plant growing in the high-mountain conditions of the Ili Alatau 
were determined.

Keywords: ecomorphology, ecotypes, adaptive features, Schmalhausenia nidulans
Өзектілігі. Қазақстан БҰҰ-ның биологиялық әртүрлілік туралы Конвенциясының қатысушысы 

ретінде оны сақтау бойынша халықаралық міндеттемелерге ие. Популяциялық, ценоздық және так-
сономиялық деңгейде тірі жүйелердің биоалуантүрлілігін сақтау өркениеттің тұрақты дамуының мін-
детті шарты болып табылады. 

Қоғам дамуының қазіргі кезеңінің сипатты белгісі табиғи-ресурстық әлеуетті пайдаланудың ар-
туы болып табылады: жер қойнауы, жер ресурстары, гидросфера, өсімдік және жануарлар ресурстары. 
Жоғарыда айтылғандарға байланысты әлемдік екі мәселе өзекті болып табылады: табиғи ресурстар-
дың сарқылуы және қоршаған ортаның жағдайы. Табиғи ресурстардың сарқылуы өсімдіктердің синан-
тропизациясы, флораның кедейленуі, биоалуантүрліліктің азаюы және жабайы дәрілік өсімдіктердің 
қорының сарқылуымен тікелей байланысты, бұл денсаулық сақтау қажеттіліктеріне қажетті дәрілік 
өсімдік шикізатын сатып алу проблемасын тудырады. Сондықтан медицина-биология ғылымының 
өзекті мәселелерінің бірі – шикізат базасын кеңейтуге және өсімдік тектес дәрілік заттардың ассорти-
ментін жаңартуға мүмкіндік беретін дәрілік өсімдік шикізатының жаңа көздерін іздеу болып табылады.

Жұмыстың мақсаты: Қазақстанның оңтүстік-шығысында өсетін Schmalhausenia nidulans өсімдігінің 
биоморфологиялық ерекшеліктерін анықтау болып табылады.

ЗЕРТТЕУ ОБЪЕКТІСІ МЕН ӘДІСТЕРІ
Зерттеу объектісінің таксономиялық құрылымы. 
Бөлім: Magnoliophyta - Жабықтұқымдылар
Класс: Magnoliopsida - Қосжаpнақтылаp 
Тұқымдас: Asteraceae - Күрделігүлділер - Сложноцветные
Туыс: Schmalhausenia – Шмальгаузения - Шмальгаузения
Түp: Schmalhausenia nidulans (Regel) Petr. – Ұялы шмальгаузения -  Шмальгаузения гнездистая
Зерттеу процесінде классикалық ботаникалық әдістер пайдаланылды. Жұмыс процесінде 2024 

жылы маусым айында экспедиция барысында жинақталған гербарий материалдары зерттелді. Герба-
рий жинау Скворцов А.К. (1977) әдісі бойынша жүзеге асады. Жиналған материалдарды сәйкестендіру 
үшін фундаменталды есептер пайдаланылды: «Флора Казахстана» (1956-1966), «Иллюстрированный 
определитель растений Казахстана» (1969; 1972), «Определитель Средней Азии и Казахстана» (1968-
1993) [1-3]. Өсімдіктер түрлерін атау С.К. Черепанов (1995) мәліметімен жүргізілді [4]. Қазақстан тер-
риториясы аумағында таралған түрлерді көрсету үшін флористикалық аудандастырудың жаңа сызбасы 
қабылданды [5]. 

ЗЕРТТЕУ НӘТИЖЕЛЕРІ. Қазақстанның оңтүстік-шығысындағы саны азайып бара жатқан си-
рек кездесетін, эндемикалық өсімдік түрінің бірі Schmalhausenia nidulans (Regel) Petr. болып табылады. 
(тұқымдасы Asteraceae). Бұл түр Қазақстанның Қызыл кітабына енгізілген (1981).

Үлкен Алматы көлінен 3340 м биіктікте жүргізілген зерттеу жұмыстарының нәтижесінде біз 
Schmalhausenia nidulans 1 популяциясын таптық. Табиғи өсу жағдайында морфологиялық зерттеулер 
жүргізілді (сурет 1).

Әрі қарай зертханалық зерттеу үшін тұқымдар және  жер үсті вегетативті бөлігі жиналды.
Көпжылдық өсімдік. Биіктігі 48 см. Тамыр жүйесі вертикальды, қара түсті талшықты. Сабағы тік, 

қалын, жолақты қырлы. Сырты тығыз өрмеленген киіз түкті. Сабағы қалын жапырақты. 
Жапырақтары созыңқы ланцет тәріздес, екі рет қауырсынды тілімделген. Екінші қатар сегменттері 

ланцеттәрізді, ұштары үшкір тікенекке айналған. Түп негізі күлгін түсті, жапырақтың екі беті сарғыш 
сұр киіз түкті, орталық жүйкесі ерекше түкті. Жүйкесінің  беткі қабаты жалаңаш. 

Сурет 1. Далалық зерттеу жұмыстары

Сурет 2. Морфологиялық құрылыс ерекшеліктері

Тамыр алқымындағы жапырақтары сағақты, ұзындығы 35-40 см,  ені 10-14 см. Сабақ жапырақтары 
қондырмалы, көлемі  кішілеу. 

Гүл шоғыры - тығыз шоқпарбасқа жиналған гомогамды 7-10 себеттерден тұрады. Гүлдері түтік 
тәрізді. Гүл серік жапырақтары жіңішке ланцетті, ұзын қатты қылшалы тәріздес,  тарбиған күлгін түсті 
тікенектері бар. Күлте жапырақтары күлгін түсті.  

Schmalhausenia nidulans (Regel) Petrаk. тұқымдарын жинап зертханалық жағдайда зерттеу барысын-
да морфологиялық құрылысын сипаттадық, тұқымдарға бинокулярдың көмегімен макроскопиялық 
зерттеу жүргіздік. 

Жемісі – тұқымша. Тұқымы кері жұмыртқа пішінді, көлденең қатпарлы, аздап иілген, үстінгі жағы 
ірі тісшелі. Түсі қоңыр, ұзындығы 5-7 мм, ені 4-5 мм 

Қорытынды. Schmalhausenia nidulans өсімдігінің жер үсті мүшелерінің морфологиялық зерттеулері 
нәтижесінде  психрофиттерге тән бейімделу белгілерін анықтадық:

Гүл шоғырының көлемінің үлкендігімен және түсінің ашық түсті болуымен ерекшеленеді;
Сабағы қалын, жолақты қырлы. Сырты тығыз өрмеленген киіз түкті. Сабағы қалын жапырақты;
Жапырақтың екі беті сарғыш сұр киіз түкті, орталық жүйкесі ерекше түкті;
Гүл серік жапырақтары жіңішке ланцетті, ұзын қатты қылшалы тәріздес, тарбиған күлгін түсті ті-

кенектері бар.

УДК 581.5 
БУГАТЫ  ТАУ БӨКТЕРІНДЕ ӨСЕТІН ARTHROPHYTUM LONGIBRACTEATUM KOROVIN. 

ӨСІМДІГІНІҢ ЭКОМОРФОЛОГИЯЛЫҚ ЕРЕКШЕЛІКТЕРІН ЗЕРТТЕУ

Ахтаева Н.З., Нұрманбек А.Е.

Әл-Фараби атындағы Қазақ ұлттық университеті, Қазақстан

Аннотация: Бұл ғылыми-зерттеу жұмысымызда Бугаты тау бөктерінде кең тараған Arthrophytum 
longibracteatum Korovin. дәрілік өсімдіктің морфологиялық құрылысын зерттедік. Зерттеу барысында 
морфологиялық зерттеу әдістері қолданылды. Бугаты тау етегінің өсу жағдайында өсімдіктердің эко-
морфологиялық ерекшеліктері анықталды.

Кілт сөздер: петрофит, Arthrophytum longibracteatum, экоморфология, экотиптер
Annotation: In this research work, we studied the morphological structure of the medicinal plant Arthrophytum 

longibracteatum Korovin. widely distributed on the slopes of the Bugata Mountains. Methods of morphological 
study were used during the study. The ecomorphological features of plants in growing conditions at the foot of 
the Bugaty Mountains were revealed.

Keywords: petrophyte, Arthrophytum longibracteatum, ecomorphology, ecotypes
Өзектілігі. Мемлекетіміздің басты құндылығы – адам және оның өмірі, сондықтан азаматтарды 

дәрілік заттармен қамтамасыз ету саласындағы мемлекеттік саясаттың басымдығы тиімді, қауіпсіз 
және қолжетімді дәрілік препараттармен фармацевтикалық нарықты құру болып табылады. Халықты 
дәрі-дәрмекпен қамтамасыз етудің жоғары деңгейіне жету үшін жергілікті өсімдік шикізатынан 
дәрілік препараттарды дамытуға баса назар аудара отырып, ұлттық фармацевтикалық өнеркәсіпті 
дамыту қажет. Осы тұрғыда дәрілік өсімдіктердің биологиялық және фармакологиялық қасиеттерін 
зерттеу өзекті болып табылады. Бірегей химиялық құрамы бар Arthrophytum longibracteatum ерекше қы-
зығушылық тудырады. Оның қасиеттерін зерттеу жаңа препараттарды жасау саласындағы маңызды 
зерттеу саласы болып табылады.

Қазақстанда cексеуiлше туысының (Arthrophytum Schrenk.) 8 түрі кездеседі, оның бес түрі Қазақстан-
ның эндемиктері. Бұл туыс турандық мезотиптік. Жастықшалы сексеуілше эндемикалық реликті түрін 
(Arthrophytum pulvinatum Litv.) алғаш рет 1913 жылы Д.И.Литвинов сипаттаған [1-4].

Arthrophytum туысының өсімдіктері (Chenopodiaceae тұқымдасы) Қазақстанның шөлді аймақтарында 
өсетін бірегей өсімдіктер. Экстремалды жағдайларға (судың тапшылығы және жоғары күн радиация-
сы сияқты) бейімделу қабілетіне байланысты дәстүрлі медицинада кеңінен қолданылатын биоактивті 
қосылыстар шығарады. Arthrophytum туысының өсімдіктері бас ауруы, мигрень және неврологиялық 
бұзылуларды қоса алғанда, ауытқушылықтарды емдеу үшін қолданылады. Соңғы онжылдықтарда 
жүргізілген зерттеулер антиоксиданттық қасиеттерді, нейропротекторлық әсерлерді, меланогенезді 
тежеуді және диабетке қарсы потенциалды қоса алғанда, сығындылардың биологиялық белсенділі-
гінің кең ауқымын анықтады [5, 6] .

ЗЕРТТЕУ ОБЪЕКТІСІ МЕН ӘДІСТЕРІ
Зерттеу объектісінің таксономиялық құрылымы. 
Бөлім: Magnoliophyta - Жабықтұқымдылар
Класс: Magnoliopsida - Қосжаpнақтылаp 
Тұқымдас: Chenopodiaceae Less. - Алабұталар - Маревые
Туыс: Arthrophytum Schrenk. – Сексеуiлше - Саксаульчик
Түp: Arthrophytum longibracteatum Korovin.– Ұзын гүлсерікті сексеуiлше -  Саксаульчик  длиннопри-

цветниковый
Зерттеу процесінде классикалық ботаникалық әдістер пайдаланылды. Жұмыс процесінде 2024 

жылы маусым айында экспедиция барысында жинақталған гербарий материалдары зерттелді. Герба-
рий жинау Скворцов А.К. (1977) әдісі бойынша жүзеге асады. Жиналған материалдарды сәйкестендіру 
үшін фундаменталды есептер пайдаланылды: «Флора Казахстана» (1956-1966), «Иллюстрированный 
определитель растений Казахстана» (1969; 1972), «Определитель Средней Азии и Казахстана» (1968-
1993) [7-9]. Өсімдіктер түрлерін атау С.К. Черепанов (1995) мәліметімен жүргізілді [10]. Қазақстан тер-
риториясы аумағында таралған түрлерді көрсету үшін флористикалық аудандастырудың жаңа сызбасы 
қабылданды [11]. 

ЗЕРТТЕУ НӘТИЖЕЛЕРІ. Кейде бос жастықша пішіндес экоценозды қалыптастыратын жартылай 
бұталы өсімдік. 

Діңі жуан, қысқарған, жиі иірімді, тармақталған, ағаш бұтақтары түйінді. Түйіндерінде көптеген 
біржылдық жасыл шөптесін өркендері бар.  Жасыл өркендері қарапайым және сәл тармақталған. Жас 
өркендері толығымен дерлік гүлдейді (сур. 1-3). 

Сурет 1.  Arthrophytum 
longibracteatum өсімдігінің 

жалпы көрінісі

Сурет 3.  Arthrophytum longibracteatum гүлінің құрылысы

Сурет 2.  Arthrophytum longibracteatum жер үсті өркенінің құрылысы

Жапырақтары түбінде кеңейген цилиндр тәрізді. Ұшы үшкір, сәл иілген, ұзындығы 10-16 мм. Жа-
пырақтары етженді. 

Гүлсеріктері ланцет пішіндес, түпжағы жұмыртқа тәріздес, гүлдерінен екі есе ұзын. 
Бір гүл сағағында 6 жұп гүлдері дамиды. Гүл серіктері шар тәріздес, ұзындығы 1,6 мм. Гүл серік жа-

пырақтары жұмыртқа пішіндес, ісіңкі болып келеді. 
Аналық дискісі  терең емес, тостағанша пішіндес. Аталықтары жіпшелері  сызықты ине тәрізді. 

Тозаңқаптары  жұмыртқа пішіндес. Аталықтарының кеңейтілген кесілген ланцетті стигмалары бар 2 
бағаны болады.

Маусым айларында  гүлдей бастайды, қыркүйек айларында  жеміс  береді.
Тамыр жүйесі жақсы дамыған. Тамыр жүйесінің типі кіндік тамырлы. 
Arthrophytum longibracteatum такырларда, қиыршықты шөлейт жазықтарда өседі, кейде шөлді 

құмдарда, сорларда кездеседі. 
Өсу  аймағының экологиялық ерекшеліктеріне байланысты Arthrophytum longibracteatum өсімдігі  ха-

смофитті  өсімдік. Хасмофитті өсімдіктердің тамыр жүйелері  топырақтың ылғалды бөлігінде  жақсы 
тармақталып дамыған. 

Хасмофиттердің экоморфологиялық ерекшеліктері олардың адаптациялық белгілерін  айқындайды. 

ӘОЖ 581.5
ДӘРІЛІК ӨСІМДІК ТИМЬЯННЫҢ (THYMUS SERPYLLUM L.) 

ДИАГНОСТИКАЛЫҚ БЕЛГІЛЕРІ 

Ахтаева Н.З., Жанбасбаева Ж.С.

Әл-Фараби атындағы ҚазҰУ, Қазақстан

Аннотация: Мақалада дәрілік өсімдік тимьянның анатомиялық құрылысын зерттеу нәтиже-
сі көрсетілген. Зерттеу барысында оның микродиагностикалық белгілері анықталды. Сабақ дөңге-
лек-төртқырлы, түкті құрылымдарға ие. Устьица аппараты диацитті. Эпидермисте қарапайым және 
күрделі-безді түктері анықталды.     

Кілт сөздер: Thymus serpyllum, микродиагностикалық белгілер, трихомалар, өсімдік анатомиясы 
Annotation: The article presents the results of a study on the anatomical structure of the medicinal plant 

thyme. During the research, its microdiagnostic features were identified. The stem is round to quadrangular and 
has trichome structures. The stomatal apparatus is diacytic. The epidermis contains both simple and glandular 
secretory trichomes. 

Keywords: Thymus serpyllum, microdiagnostic features, trichomes, plant anatomy
Өзектілігі. Тимьян түрлері тарих бойынша өзінің пайдалы қасиеттерімен халық арасында кең та-

ралған. Өсімдіктің эндомедициналық қасиеттері, соның ішінде гепатопротекторлық және жүрек-қан 
тамырларына пайдалы әсерлері анықталған. Эфир майларының антимикробтық және антиокси-
дантты және басқа да биологиялық белсенділігі арқылы және хош иісі тағамдық өндірісте танымал-
дылыққа ие [1]. Дәрілік өсімдік халық арасында жебір атауымен танымал. Жалпылама таралуы Евро-
па, Қазақстанның құмды, сұр топырақты өңірлеріне, Скандинавия елдерінің аумақтарына тән. Қа-
зақстанның Алтай аймағында, олардың аласа тау жоталарында және Сарыарқада көптеп кездеседі [2].

Ғылыми жұмыс мақсаты – дәрілік тимьянның анатомиялық құрылысын зерттеу арқылы диагностика-
лық белгілерін анықтау. Нәтижелер бойынша ұсақ шикізат түрінде Қазақстан фармакологиясына ұсыну.

Зерттеу объектісінің таксономиялық құрылымы
Бөлім: Magnoliophyta – Жабықтұқымдылар
Класс: Magnoliopsida – Қосжарнақтылар
Тұқымдас: Lamiaceae Juss. – Ерінгүлділер
Туыс: Thymus – Тимьян
Түр: Thymus serpyllum Linn. – Кәдімгі тимьян (жебір) 
Анатомиялық әдістер. Өсiмдік cағағының көлденең қимaлары P.П. Баpыкинаның (2004) жaлпы қа-

былдaнған әдістeмесіне сәйкeс OЛ-ЗCО 30 (ИHMЕДПРОМ, Рoссия) мұздaтқыш құpылғы микрото-
мының көмeгiмен, қoлдан фикcациялaнған шикізаттардан дайындалынды [3]. Мұздaтқыш микрoтом 
oбъекттi қaтырaтын мұздaтқыш үстeлден, cалқын суды жeткiзушi жәнe шығaрушы екi түтiктен, меxа-
никaлық бөлiктен тұрады. 

Кесінділeрді жабындық шынымeн жaуып, биоалуaнтүрлiлiк және биоресурстaр кафедрасының 15 
зeртхана кабинетiндегі MС-300 (MICROS, Austria) микрoскобының көмeгімен(х180) ұлғайту aрқылы 
көpдім. Cипаттамасын жазудa жалпығa бірдeй теpминoлогияны пайдaланылды (Вехова, 1980; Мухи-
динова, 1993 және т.б.) [4,5,6,7].

Микротогрaфияны МC-300 (MICROS, Austria) микpоскобында жaсалды. Морфомeтрикалық тaл-
дауларға статиcтикалық өңдeу жүргiзiлдi. Морфомeтрикалық көpсеткiштердiң статиcтикалық өңдeуi 
Г.Ф. Лакин (1990) әдiстемесi бoйынша жүргiзiлдi [8].  Фотосуреттер компьютерде Adobe Photoshop 7.0 
қосымшасымен өңделді.

2. Өсімдіктің макродиагностикалық белгілері. Thymus serpyllum – жартылай бұта, биіктігі 12-13 см 
жетеді. Ол жіңішке жерге төселіп өсетін сабақшалардан тұрады, оның ұштары жерге жайылып, жеміс 

1-сурет: A - Th. serpyllum сабағының көлденең кесіндісі (x10)
(1-эпидермис, 2-колленхима, 3-негізгі ұлпа, 4-флоэма, 5-ксилема, 6-өзек 7-трихомалар)

B - T. serpyllum трихомалары (x40)
(1-түйреуіш тәрізді; 2-үшкірленген ұшты, қиғаш)

бермейтін өскіндермен аяқталған; гүлді сабақтары тік өсетін немесе көтеріңкі орналасқан, биіктігі 
2-10 см, гүлшоғырының астында ұзынша, көлденең немесе астыға қарай иілген түктермен жабылған.  

Жапырақтары сағақты, эллипс пішінді, ұзындығы 5-11 мм, ені 1,5-3,5 мм; жапырақ жиектері орта-
сына дейін ұзын кірпікшелермен көмкерілген, бүйірлік жүйкелері төменгі пластинкада анық көрінеді, 
нүктелі бездер білінер-білінбес кездеседі, үстіңгі жапырақтар эллипстік, жиектері дөңгелек-бұрышты.

Гүлшоғыры тығыз, жұмыр. Гүл сағақтары тостағанша жапырақшадан қысқа. Тостағаншасы тар 
қоңырау пішінді, гүлдеу кезінде ұзындығы 4-4,5 мм, қысқы түкті түтікті. Жоғарғы ерінінің тісшелері 
үшкір бұрышты, жиіктері кірпікшелі, кейде тек ұшы ғана аздап байқалады; күлтесі 6-8 мм ұзындыққа 
ие, түсі ашық қызғылт түсті. Жемісі ұсақ жаңғақша, қысқа-эллипсті, шамамен 0,6 мм [9].

3. Өсімдіктің микродиагностикалық белгілері. Сабақтың микродиагностикалық белгілерін анықтау 
барысында оның пішіні төрт қырлы-дөңгелек, сабақтың соңғы құрылысы шоқсыз екендігін байқа-
уға болады (1-сурет). Қабырға аралықтарында клетка қабырғасы қалыңдаған әрі көпқырлы формалы. 
Клетка қабырғаларында эпидермис сәл созылыңқы, қиғаштау. Эпидермис бетінде түктердің мынан-
дай негізгі типтерін кездестіруге болады (1-сурет, B):

Қабырға аралық бөліктерде көбіне кездесетін екі клеткалы, жұқа кутикуламен қапталған, түйреуіш 
тәрізді трихомалар.

Екі клеткалы, кутикуламен қапталған – үшкірленген ұшты, қиғаш (базальды клеткасы қысқалау, 
жоғарғы клеткасы қиғаш әрі ұзын). Қабырғаларында жиі кездеседі, клетка іші түйіршікті немесе безді 
болып келеді. 

Сабақтың алғашқы қабығы орталық цилиндрлік бөліктен эндодермамен бөлінген: клеткалары 
төртбұрыш-дөңгелек формалы, жалпы сабақ диаметрі 52±6,1 мкм (1-кесте). Эпидермистің астында 
біркелкі колленхима клеткалары орналасқан,  сонымен қатар  бұрыштық бөліктерде колленхима 3-4 
қабат клеткалардан құралған. Негізгі ұлпа клеткалары 4-5 клетка қатарларынан тұрады. Олардың фор-
малары көбіне дөңгелек-төртбұрышты формаға ие.

1-кесте –Сабақтың морфофотометриялық көрсеткіштері

Анатомиялық белгілері M±m, мкм

Сабақ диаметрі 52±6,1

Эпидермис қабатының қалыңдығы 25,2±9,4

Колленхима қабатының қалыңдығы 2,1±0,44

Негізгі ұлпа қабатының қалыңдығы 5,2±0,57

Флоэма қабатының қалыңдығы 1,7±0,24

Ксилема қабатының қалыңдығы 5,5±0,57

Өзек диаметрі 17±2,87



90

Сиверс алмасы. Қазіргі жағдайы, мәселелері мен зерттеулердің маңыздылығы

Орталық цилиндр ұсақ клеткалы флоэмадан бастау алған, бұл жердегі флоэма клеткалары онша 
үлкен емес. Механикалық элементтерінің нашар жетілуін байқауға болады. Ксилема орталық цилин-
дрдің көп бөлігін алып жатыр: радиальды таралған ксилема талшықтары арасында склерификация-
ланған паренхима клеткалары кездеседі. Өзектің негізгі паренхима клеткалары дөңгелек, анизотропты 
пішінді. Жұқа қабатты клеткалар тығыз орналасқан.

Жапырақтың жоғарғы және төменгі эпидермисін салыстыра қарағанда жоғарғы эпидермис клет-
калары түзу қабырғалы, көпқырлы сипатқа ие. Төменгі эпидермис клеткалары салыстырмалы түрде 
ирек қабырғалы орналасқан. Устьица аппараты көбіне осы төменгі эпидермисте кездеседі, типі - ди-
ацитті. Жүйке астында төменгі эпидермис клеткалары қалыңдаған әрі тығыз орналасады (2-сурет, A). 
Жапырақтың трихомалары сабақ трихомаларынан ерекше. Олардың мынандай түрлерін байқауға бо-
лады (2-сурет, B):

Үшбұрышты, түйіршіктерге толы, бірклеткалы. Тек үстіңгі эпидермисте кездеседі.
Екіклеткалы, базальды клеткасы төртқырлы, созылыңғы. Жоғарғы клетка шар пішінді; клеткалар 

түйіршіктермен көмкерілген.
Сабақ трихомаларындағыдай екіклеткалы түйреуіш пішінді түрлері бар, сонымен қатар екіклетка-

лы созылыңқы түрі де жиі кездеседі. Бұл типті түктер төменгі эпидермисте, әсіресе жүйке асты маңын-
да көптеп шоғырланған. Клетка іші түйіршікті.

Мезофилл клеткалары екі түрлі клеткалардың анық көрінуімен сипатталады: бағаналы және бор-
пылдақ. Бағаналы клеткалар жиі 2, кейде 3 қатардан тұрады, хлорофилл дәндеріне толы; клеткалар 
қабатының ұзындығы 8,8±0,24 мкм (2-кесте), өткізгіш шоқ аумағында жұқалау, ал жапырақ жиек-
теріне қарай тығыз орналасқан. Борпылдақ паренхималар шашыраңқы, әсіресе өткізгіш шоқтарының 
аумағында диффузды, қабат қалындығы 7,45±0,88 мкм (2-кесте).

Орталық өткізгіш шоғының көлденең кесіндіде үшеу екендігін көруге болады: орталық және екі 
шеткі шоқтар. Өткізгіш шоқтың бірқатар клеткалармен қапталып, сүректенгенін байқауға болады 
(2-сурет, 5a). Коллатеральды (флоэманың және ксилеманың айқын бөлініп тұрғанын байқауға бола-
ды) ашық типті, ксилема күрделі клеткалары склерификацияланған.  

2-кесте – Жапырақтың морфометриялық көрсеткіштері

Анатомиялық белгілері M±m, мкм
Жоғарғы эпидермис қалыңдығы 0,91±0,1
Төменгі эпидермис қалыңдығы 0,88±0,1
Бағаналы мезофилл қабатының қалыңдығы 8,8±0,24
Борпылдақ мезофилл қабатының қалыңдығы 7,45±0,88
Өткізгіш шоқтың диаметрі 8,1±1,4

2-сурет: A - Th. serpyllum жапырағының көлденең кесіндісі (х10)
(1-жоғарғы эпидермис, 2-төменгі эпидермис, 3-бағаналы паренхима, 4-борпылдақ паренхима, 

5-өткізгіш шоғы (жүйкесі): a-сүректі клеткалар b-өткізгіш ұлпа; 6-трихомалар)
B - T. serpyllum жапырағының трихомалары (х40)

(1-үшбұрышты, бірклеткалы; 2-екі клеткалы, жоғарғы клеткасы шар пішінді; 3- екі клеткалы 
қиғаш пішінді)

Қорытынды
Дәрілік қасиеттерге ие тимьян өсімдігі халық арасында кеңінен танымал әрі әралуан қасиеттерге ие 

заттар қорымен қамтылған бағалы өсімдік. Зерттеу нәтижесінде Thymus serpyllum өсімдігінің диагно-
стикалық белгілері анықталды. Сабақ және жапырақ құрылымының микродиагностикалық белгілері 
бойынша: сабақ пішіні төрт қырлы-дөңгелекті; сыртқы жабынды ұлпасында трихомалардың бірнеше 
типтері кездеседі. Ксилема талшықтарының сүректенуі мен өзек паренхима клеткаларының тығыз ор-
наласатындығы анықталды. Жапырақ формасы эллипсті, жиектері сыртқа қарай сәл иілген. Жапырақ 
тақтасында түктердің бірнеше түрлері кездеседі; устьица аппараты диацитті. Өткізгіш шоғының үш 
түрі кездесетіндігі және жақсы сүректенгендігі анықталды.

УДК 581.9
ЭНДЕМИЧНЫЕ ВИДЫ АЛТАЯ ВО ФЛОРЕ КАТОН-КАРАГАЙСКОГО ГОСУДАРСТВЕННОГО 

НАЦИОНАЛЬНОГО ПРИРОДНОГО ПАРКА

1Болботов Г.А., 2Шмаков А.И. 

1Катон-Карагайский государственный национальный природный парк, Казахстан
2Алтайский государственный университет, г. Барнаул, Россия

Аннотация: Работа отражает промежуточные итоги инвентаризации природной флоры Катон-Ка-
рагайского ГНПП. Приводятся новые данные о 75 эндемичных и субэндемичных видах, относящихся 
к 53 родам, представленных 21 семейством высших сосудистых растений. Для каждого таксона вида 
приводится информация о распространении на территории национального парка по 11 рабочим фло-
ристическим районам. Образцы представленных таксонов хранятся в гербарном фонде ККГНПП, 
дублетные материалы депонированы в Гербарий Алтайского государственного университета (ALTB, 
Россия, г. Барнаул).

Ключевые слова: Алтайская горная страна, Казахстан, особо охраняемые природные территории, 
эндемик, Алтай, Limnas veresczaginii, Stipa karakabinica, Potentilla jakovlevii.

Annotation: The work reflects the results of the inventory of the natural flora of the Katon-Karagai SNNP. 
New data on the composition of the flora of 75 endemic and subendemic species belonging to 53 genera 
represented by 21 families of higher vascular plants are presented. For each taxon of the species, information 
is provided on the distribution in the territory of the national park in 11 working floristic areas. Samples of 
the presented taxa are stored in the herbarium fund of the KKSNNP, doublet materials are deposited in the 
Herbarium of the Altai state university (ALTB, Russia, Barnaul).

Keywords: Altai mountain country, Kazakhstan, specially protected natural areas, endemic, Altai, Limnas 
veresczaginii, Stipa karakabinica, Potentilla jakovlevii.

Флористические исследования Катон-Карагайского ГНПП продолжаются в рамках работы по 
НИР, утвержденной планом 2020-2025 годов. Опубликованный ранее Конспект флоры [1] отражает 
главным образом литературный обзор, являясь обобщением накопленной информации за предыду-
щий период исследований ряда отечественных и зарубежных авторов. В то же время, в его основные 
цели не входил анализ эндемичных видов Алтайской горной страны, поскольку требовалось в пер-

УДК 58.2019
ШРЕНК ШЫРШАСЫНЫҢ (PICEA SCHRENKIANA) ТАБИҒИ ТҮЛЕУІН БАҒАЛАУ

(ІЛЕ-АЛАТАУ МҰТП АУМАҒЫНДА)

1,2Турсымбай К.С., 1Ахтаева Н.З., 2Жапарқұлов Т.М., 1Мамурова А.Т.

1 Әл-Фараби атындағы Қазақ ұлттық университеті, Алматы қ., Қазақстан
2 Іле Алатауы мемлекеттік ұлттық табиғи паркі, Алматы қ., Қазақстан

Abstract. In this article, a comparison of populations of Shrenk spruce growing in the territory of the Ile 
Alatau State National Natural Park in two gorges was made, and the species composition of the communities 
and the difference in dominant plants were considered. Moreover, the performance index of this year’s spruces 
of Shrenk spruce was shown.

Key words: Ile Alatau SNNP, Picea schrenkiana Fisch. & C.A. Mey., dominant, coenobiont, species 
composition, population density, reconnaissance, recreational load, phenophase

Кіріспе. БҰҰ-ның 2015 жылғы қабылдаған тұрақты даму бағдарламасы мақсаттарының бірі – қор-
шаған ортаны қорғау. 2023 жылы Қазақстанда 17 тұрақты даму бағыттары қабылданды. Негізгі бағыт-
тарының бірі – ғаламшардың жер үсті және су экожүйелерін тұрақты пайдалану.

Picea schrenkiana Fisch. & C.A. Mey. – Шренк шыршасы немесе Тянь-Шань шыршасы – Алма-
тыдағы территориясы жөнінен ең үлкен аумақты алып жатқан Іле-Алатау мемлекеттік ұлттық табиғи 
паркінде орман қорын құраушы негізгі қылқанжапырақты ағаш түрі [1, 2].

Шренк шыршасы фитоценоздары жоғары өнімді, ал өздері сымбаттығымен және сұлулығымен 
ерекшеленеді. Тау шыршаларының мұндай сымбаттығы мен сұлулығы академик Б.А. Быков (1978) 
пікірінше, өте жиі күн радиациясы шектеулі таулардағы тік беткейлі жағдайда, жарыққа күрес жағдай-
ында көптеген ғасырлар бойы күресудің нәтижесі деп санайды. Ал кронасының конус тәрізді форма-
сы аралас қауымдардағы биоценотикалық іріктеудің нәтижесі. Кронаның тек төменгі жағы түйіскен, 
бұл формасы үлкен ауданға бекініп, өзін жеткілікті мөлшерде жарықпен қамтамасыз етуге мүмкіндік 
береді [3]. Шренк шыршасы популяциялары басталатын орын теңіз деңгейінен 1500 метрден бастала-
ды [4]. Б.А. Быковтың мәліметтеріне сүйенсек, Шренк шыршасы – Іле-Алатау ормандарының негізгі 
орман түзуші ағаш түрі, теңіз деңгейінен 1200-2950 м биікте өседі, бірақ теңіз деңгейінен 1500-2700 м 
биік шегінде орман құрайды [2]. И.И. Ролдугиннің еңбектерінде Тянь-Шань ормандарындағы қылқан 
жапырақтылардың аймақтық ерекшеліктері және олардың динамикасы қарастырылған [5-7]. 

Бұл өсімдік түрінің табиғи қалпына келу (регенерация) қарқыны жыл өткен сайын бәсеңдемесе, 
артып келе жатқан жоқ. Соның негізінде бұл өсімдік түрінің табиғи популяцияларын зерттеу – биоло-
гияның маңызды бағыттарының бірі деп есептейміз. Зерттеліп жатқан территория өсімдік жамылғысы 
мен жануарлар әлемін сақтау барысында құрылған. Оның құрамына Ақсай, Медеу, Талғар және Түр-
ген филиалдары аумағындағы аласа, орташа және биік тау ландшафттары кіреді.  Бұл филиалдардың 
барлығында дерлік Шренк шыршасы табиғи жағдайда кең тараған.

Баршаға мәлім, жер ғаламшары тарихтағы ең ыстық жазды биыл, яғни 2023 жылы өткерген. Ға-
лымдардың айтуынша, бұл ауытқу емес, бұл – климаттың өзгеруі үдеген сайын біз көретін апаттардың 
басы ғана. Жаһандық жылыну әсері орман қорын құрайтын негізгі өсімдік түрлеріне және олардың та-
биғи қалыпқа келу жағдайына көңіл аударуды қажет етіп отыр. Оның үстіне, Шренк шыршасының та-
биғи ареалы Іле-Алатау паркі аумағында басымдыққа ие болғандықтан, бұл шырша түрі осы аумақтың 
экологиялық тепе-теңдігін сақтауда шешуші рөл атқарады. Сондай-ақ, ұлттық парк аумағында тури-
стік соқпақтар, рекреациялық жүктеме жылдан-жылға көбеюде. Бұл жүктеме мен күш орман қорын 
құраушы өсімдік түрлерінің табиғи өсу жағдайына үлкен алаңдаушылық туғызады және оны жүйелі 
зерттеуді, бақылауды қажет етеді. 

Біздің жұмысымыздың мақсаты – Іле Алатау мемлекеттік ұлттық табиғи паркі аумағында өсетін 
Шренк шыршасының қазіргі жағдайын, жас өскіндерінің өсу деңгейін бағалау.

Зерттеу объектісі мен әдістері
Зерттеу объектісі
Бөлім: Pinophyta
Класс: Pinopsida
Тұқымдас: Pinaceae
Туыс: Picea
Түр: P. schrenkiana Fisch. & C.A. Mey. Шренк шыршасы [8, 9, 10].
Зерттеу объектісі – Іле-Алатау МҰТП аумағында өсетін P. schrenkiana Fisch. & C.A. Mey.  
Шренк шыршасының морфологиялық белгілері: қылқандары әдетте көкшіл-жасыл, ұзындығы ша-

мамен 2-3 см, қатты және өткір, бұтақтардың айналасында спираль түрінде орналасады; конустары 
цилиндр тәрізді, ұзындығы шамамен 5-10 см және жұқа; қабығы жұқа, тегіс, сұр-қоңыр түсті; шырша 

Сурет 1.  Зерттелген Picea schrenkiana түрінің екі популяциясы орналасқан схема-картасы

қартайған сайын қабығы қалыңдап, қыртысты бола түседі және қызыл-қоңыр реңкке боялады; биікті-
гі 25-35 метрге дейін жетеді; діңі берік, әрі түзу. 

Зерттеу әдістері
Зерттеу барысында рекогносцировкалық (маршруттық геоботаникалық), классикалық ботаника-

лық әдістер қолданылды. Жұмыс процесінде гербарий жинау Скворцов А.К. әдісі бойынша жүзеге 
асты. Шренк шыршасының екі түрлі популяциясынан (1, 2-кестелер) биометриялық өлшемдер алы-
нып, нәтижелер Microsoft Excel бағдарламасында өңделді. 

Жиналған материалдарды сәйкестендіру үшін фундаменталды еңбектер пайдаланылды: «Флора  
Казахстана» [9], «Иллюстрированный определитель растений Казахстана» [10]. Өсімдіктер түрлерін 
атау С.К.  Черепанов [11] және С. Арыстанғалиев [12] мәліметімен жүргізілді [8-11]. Зерттеу жұмысы 
негізінен салыстыру мақсатында таңдалып алынған территорияларды алдын-ала маршруттық барлау-
дан тұрады. Зерттелетін алаңшаның өсімдік жабынына индикаторлық баға беріліп, шырша популяци-
ясына жастық өнімділік деңгейі бойынша салыстыру жүргізілді.  

Зерттеу нәтижелері және оларды талдау
Іле Алатау ұлттық табиғи паркінде жүргізілген экспедиция нәтижесінде (1-сурет) Ақсай фили-

алының, Ақсай орманшылығы, Қарағайлы сайында теңіз деңгейінен 1710 м биікте, (43°11’19”С – 
76°46’5”Ш) қайыңды-шыршалы орман басталатын орыннан, көлемі 20х20 болатындай етіп сынақ 
алаңшасы құрылды. Белгіленген алаңшада өсіп тұрған Шренк шыршасының ересек түрлерін, орта 
жастағылары мен жас өскіндер тобын жеке санап, қауымдастыққа кіретін өзге де ағаш-бұталы, шөп-
тесін өсімдіктердің үлгілері анықтау мақсатында жинақталып алынды.  Сонымен қатар, бұл жерде 
биометриялық анализ жүргізілді. Анализ негізінде шыршаның генеративті және вегетативті мүшелері, 
яғни буын сабағы, жас өркені, қылқаны өлшенді. Өлшеу алаңында кездескен түрлер қандай фено-
фазада болғандығы және жалпы сандық көрсеткіші қарастырылды. Биометриялық өлшемдер мор-
фологиялық сипаттамаларды толықтыруға, сондай-ақ, табиғи жаңаруды нақтылы көрсететін көрсет-
кіштердің бірі болып келеді. 

Сынақ алаңшаның орналасқан орны – орманды биік белдеу, таудың теріскей беткейінің оңтүстік-
шығыс позициясында, топырағы – қара топырақ, ылғал, әрі тығыз. Алаңның барлық аумағы көпжыл-
дық шөптесін өсімдіктерінің басым болуымен ерекшеленеді. Сондай-ақ, алаңды мүкті жабын көм-
керген. Шыршалы-қайыңды қауымдастықта Pinaceae, Betulaceae, Fabaceae тұқымдастарының өкілдері 
басым.

Доминант өсімдіктер тобына - P. schrenkiana – Шренк шыршасы, Betula pendula Roth. – Салбы-
раңқы қайың кіреді. Қауымдастық құрамында субдоминант өсімдіктер – Origanum albiflorum K. Koch, 
Prunella vulgaris L. Ағаш өсімдіктерден жалғыз дарақты Juniperus sabina L. – Қызыл аршасы анықталды. 
Көпжылдық шөптесін өсімдіктердің әртүрлі фенофазадағы 9 түрі анықталды. Қауымдастықта дәрілік 
өсімдіктерден Origanum albiflorum K. Koch анықталды. Оның кептірілген гүлі мен жапырақтарында 
микробқа қарсы, антиоксиданттық және қабынуға қарсы емдік қасиеттері бар қосылыстар бар. Қа-
уымдастықтың экоморфологиялық ерекшеліктеріне тоқталар болсақ, Juniperus sabina Lodd. – қызыл 
аршаға ксерофиттік белгілер тән. Оның терең тамыр жүйесі, ине тәрізді жапырақтары, жапырақ бетін-

дегі устьицаларының аздығы – құрғақ жағдайларға бейімделгендігін көрсетеді. Ал мезофиттік бел-
гілері бар өсімдік түрлеріне: Geranium pratense L. – шалғын қазтамақ, Geranium affine Ledeb. – ұқсас 
қазтамақ, Lactuca altaica Fisch. & C.A. Mey. – жабайы ассүттіген, Origanum albiflorum K. Koch – киік-
шөп, Prunella vulgaris L. – кәдімгі топырақбас, Trifolium ucrainicum Opperm. ex Wissjul. – шалғынды беде 
жатады. Аталған шөптесін өсімдіктер әдетте ылғалы орташа жерлерде, мысалы, орманды алқаптар-
да, шалғындар мен шабындықтарда өседі. Дегенмен бұл өсімдік түрлері тұрақты сумен қамтамасыз 
етілетін ортаға бейімделген, бұл оларды қалыпты тіршілік ету ортасының кең ауқымына өте қолайлы 
жағдай туғызады. 

1 кесте – Ақсай филиалының, Ақсай орманшылығы, Қарағайлы сайындағы P. schrenkiana Fisch. & 
C.A. Mey. және B. pendula Roth. бірге қауымдастық құрайтын түрлер

№ Түр атаулары Сандық тығыздығы Фенофазасы

I Ағаштар мен бұталар

1 P. schrenkiana Fisch. & C.A. Mey. Cop1 +

2 B. pendula  Roth. Cop2 #

3 Juniperus sabina L. Un +

II Шөптесін өсімдіктер

1 Trifolium ucrainicum Opperm. ex Wissjul. Cop1 C

2 Geranium pratense L. Cop2 ~

3 Geranium affine Ledeb. Sol ~

4 Prunella vulgaris L. Cop1 +

5 Origanum albiflorum K. Koch Cop1 V

6 Lactuca altaica Fisch. & C.A. Mey. Sp #

7 Anthriscus sylvestris (L.) Hoffm. Cop2 V

8 Galatella punctata (Waldst. & Kit.) Nees. Sol #

9 Pleurozium sp Mitt. Cop1 +

Салыстырмалы талдау жасау үшін келесі зерттеу алаңы ретінде Іле-Алатау мемлекеттік ұлттық та-
биғи паркінің, Медеу филиалы, Үлкен Алматы орманшылығы, Озерная сайында, теңіз деңгейінен 
2300 м биікте (43°4’20”С – 76°59’13”Ш) орман құраушы Шренк шыршасының популяциясы ішінен 
құрылды, табиғи қалпына келу жағдайына ұдайы бақылау жүргізу мақсатында 20х20 аумақ қоршалып, 
сынақ алаңшасы белгіленді. 

Сынақ алаңшаның орналасқан орны – орманды биік белдеу, таудың теріскей беткейінің оңтүстік-
шығыс позициясында, топырағы – борпылдақ келген қара топырақ. Алаңның басым бөлігі көпжыл-
дық шөптесін өсімдіктермен және мүкті жабынмен көмкерілген (80%). Ал қалған бөлігі – жартасты 
жабын (20%). Шыршалы-талды қауымдастықта Rosaceae, Pinaceae, Salicaceae тұқымдастарының өкіл-
дері басым.

Қауымдастықтағы доминант өсімдік – P. schrenkiana – Шренк шыршасы, ал субдоминант өсімдік 
түріне Salix cinerea L. кіреді. Ағаш өсімдіктерден жалғыз дарақты Betula pendula Roth. – қотыр қайың 
анықталды. Көпжылдық шөптесін өсімдіктердің әртүрлі фенофазадағы 5 түрі анықталды.

Аталған қауымдастықта кездескен реликті өсімдіктер қатарына Шренк шыршасынан бөлек,  
Juniperus sibirica Burgsd. – Сібір аршасы жатса, эндемді өсімдіктерге Rosa alberti Regel. – Альберт ит-
мұрыны жатады. Экоморфологиялық ерекшеліктеріне қарай, Juniperus sibirica Burgsd. – Сібір аршасы-
на ксерофиттік белгілер тән. Ал ылғалы орташа ортада өсетін мезофиттік белгілері бар өсімдік түрлері-
не Cotoneaster ignavus E.L. Wolf. – отты ырғай, Rosa alberti Regel – Альберт итмұрыны және қауымда-
стықта өсетін шөптесін өсімдіктердің барлығы дерлік осы санатқа жатады. 

2-кесте – Медеу филиалының, Үлкен Алматы орманшылығы, Озерная сайындағы P. schrenkiana 
және Salix cinerea L.  бірге қауымдастық құрайтын түрлер

Түр атаулары Сандық тығыздығы Фенофазасы

Ағаштар мен бұталар

P. schrenkiana Fisch. & C.A. Mey. Cop1 +

Salix cinerea L.  Cop3 #

Betula pendula Roth. Un X

Juniperus sibirica Burgsd. Sp #

Cotoneaster ignavus E.L. Wolf. Sp #

Rosa alberti Regel Un #

Шөптесін өсімдіктер

Trifolium ucrainicum Opperm. ex Wissjul. Cop1 C

Prunella vulgaris L. Cop2 +

Origanum albiflorum K. Koch Cop1 V

Lactuca altaica Fisch. & C.A. Mey. Sp #

Geranium albiflorum L. Sp ~

3-кесте – Зерттеу аймағындағы P. schrenkiana дарақтарының салыстырмалы биометриялық көрсет-
кіштері (400 м2)

Сынақ алаңшасы Жас 
ерекшеліктері

Биіктігі h, 
(м)

Саны Дің 
диаметрі, 

(см)

Жас өркенінің 
ұзындығы (см)

Ақсай орманшылығы,
Қарағайлы сайы,
P. schrenkiana және B. pendula 
Roth. қауымдастығы

Ересек
ағаштар

10-35 7 30-40 6-13

Орта жастағы 
ағаштар

1,5-10 18 10-20 10-15

Жас өскіндері 0,4-1 35 0,5-5 2-8
Үлкен Алматы 
орманшылығы, Озерная 
сайы, P. schrenkiana және 
Salix cinerea L. кауымдастығы

Ересек
ағаштар

15-20 3 25-35 8-10

Орта жастағы 
ағаштар

1,5-6 15 10-15 6-15

Жас өскіндері 0,2-1,3 53 0,5-3 3-6

4-кесте – P. schrenkiana жас өскіндерінің биометриялық көрсеткіші

Зерттеу алаңы Буын сабағының 
ұзындығы, см

Жас өркенінің 
ұзындығы,см

Биылғы қылқанының 
ұзындығы,см

Ақсай орманшылығы, Қарағайлы 
сайы

9,8 ± 1,18 8,0 ± 0,9 1,6 ± 0,08

Үлкен Алматы орманшылығы, 
Озерная сайы

8,4 ± 0,1 7,26 ± 0,83 1,57 ± 0,15

Төмендегі диаграммада екі алаңшада табиғи жаңару процесінен өтіп жатқан Шренк шыршасының 
2023 жылғы буын сабағы, жас өркені мен қылқанының ұзындығы салыстырмалы түрде көрсетілген. 
Диаграммаға сәйкес, Қарағайлы сайындағы Шренк шыршасы популяциясының табиғи қалпына келу 
процесі Озерная сайымен салыстырғанда әлдеқайда қарқынды және өсу динамикасы жоғары.

Зерттеу нәтижесінде анықталған көрсеткіштер қос алаңшаның орналасқан орны мен ондағы ан-
тропогенді фактордың өсімдік түрінің жаңару процесіне тигізіп отырған әсерін айшықтап көрсетеді. 
Яғни, табиғи жаңару динамикасының бәсең екені анықталған Озерная сайында рекреациялық жүк-
теме басым, әрі бұл алаңшаның алдыңғы алаңшамен салыстырғанда қала орталығына жақын екені – 
өсімдіктің экологиясына, табиғи өсіп-жетілуіне кері ықпал ететіні анықталды. Озерная сайында жаяу 
жүргінші жолымен бірге, көлікке арналған тас жол бар, сол жол арқылы Үлкен Алматы көліне ағылып 
баратын демалушылардың әсерінен туатын рекреациялық жүктеме шырша популяцияларына, он-
дағы өсімдік жамылғысы мен олардың экожүйелеріне әртүрлі әсер етуі мүмкін. Ал табиғи жаңаруы 
едәуір қанағаттанарлық деңгейді көрсеткен Қарағайлы сайында құрылған алаңша көлік жолдарынан 
бірталай шалғай жерде орналасқан, тек жаяу немесе аттың көмегімен жетуге болатын орын. Орнала-
су жағдайы мен экологиясына байланысты қос алаңшадағы Шренк шыршасы популяциясының өсу 
деңгейі әр сайда, әр биіктік белдеуінде біркелкі болмайтыны белгілі болды.

2-сурет.  P. schrenkiana-ның Қарағайлы сайындағы морфометриялық көрсеткіштері

3-сурет. P. schrenkiana-ның Озерная сайындағы морфометриялық көрсеткіштері

Қорытынды
Іле-Алатау қылқан жапырақты ормандарының белдеуін Д.Е. Гуриков пен О.Н. Печенкина 3 негізгі 

биіктік климаттық белдеуге бөлген: 
Шыршалы – көктеректі – шетен т.д. 1500-1900 м (төмен шыршалы)
Шыршалы – мүкті – шетен т.д. 1900-2800 м (орта шыршалы)
Шыршалы – талды – аршалы т. д. 2500-2800 м (жоғарғы шыршалы)
Ал теңіз деңгейінен 1300-1500 м биіктікте сайлардың солтүстік тік баурайларында, ылғал және 

көлеңкелі орындарда шыршалы-қайыңды және шыршалы-алмаағаш, шыршалы-доланалы ормандар 
түзеді. Зерттеу нысанына алынған климаттық белдеулер – шыршалы-талды-аршалы және шырша-
лы-қайыңды белдеулер. 

Қорыта келе, Іле Алатау мемлекеттік ұлттық табиғи паркінде орман құраушы өсімдіктің бірі Шренк 

стық ценобионттарының, фитоценоз құрамының әралуандығы мен адамның әсер ету факторының 
Шренк шыршасының жаңару процесіне әсер ететіні анықталды.

УДК 581.5 
ТҮРКІСТАН АУМАҒЫНДАҒЫ LEONTICE EWERSMANNI ӨСІМДІК  

ПОПУЛЯЦИЯНЫҢ ТҮРЛІК ҚҰРАМЫ

1Тұрсынғалиқызы Қ., 1Аймахан Н.Ү., 2Омирзакова Н.

1Әл-Фараби атындағы Қазақ ұлттық университеті, Алматы қ., Қазақстан Республикасы
2 С.Ж. Асфендияров атындағы Қазақ медицина ұлттық университеті, Алматы қ.,  

Қазақстан Республикасы

Аннотация: Леонтица (Leontice) – бөріқарақат (Berberidaceae) тұқымдасына жататын көпжылдық 
шөптесін өсімдіктер туысы. Мақалада ұсынылған біздің зерттеуіміз Түркістан облысы  Қабылсай 
ауылы маңындағы Leontice ewersmanni өсімдігінің популяциясының түрлік құрамы анықталды. Зерттеу 
нәтижесінде морфологиялық диагностикалық белгілері анықталды. Leontice тұқымдасы негізінен тау-
лы аймақтарда, сазды және құмды топырақтарда өседі, ал кейбіреулері жолдардың жиегінде таралады. 
Леонтица түрлері дәстүрлі медицинада ежелден бері қолданылып келе жатқан түр. Өсімдік сонымен 
қатар топырақты эрозиядан қорғауды және басқа түрлер үшін микроклиматты сақтауды қоса алғанда, 
маңызды экологиялық функцияларды қамтамасыз етеді. Алайда, антропогендік факторларға байла-
нысты Эверсман торсылдағының таралу аймағы мен популяциясы азаюда.

Кілт сөздер: Leontice ewersmanni Bunge, морфология, популяция, дәрілік өсімдік, Түркістан облысы, 
Қабылсай ауылы

Abstract: Leontice is a genus of perennial herbaceous plants belonging to the barberry family (Berberidaceae). 
Our study presented in the article determined the species composition of the plant population Leontice 
ewersmanni  near the village of Kabylsay, Turkistan region. As a result of the study, morphological diagnostic 
features were identified. The genus Leontice grows mainly in mountainous areas, on loamy and sandy soils, and 
some spread along the edges of roads. Species of Leontice have long been used in traditional medicine. The plant 
also provides important environmental functions, including protecting the soil from erosion and maintaining a 
microclimate for other species. However, due to anthropogenic factors, the distribution area and population of 
the Eversman’s torso is decreasing.

Keywords: morphological features, population, medicinal plant, Turkestan region, Kabylsai village 
Табиғи ресурстарды ұтымды пайдалану қоршаған ортаны қорғаудың заманауи стратегияларының 

негізі болуы керек. Антропогендік факторлардың әсерінен биосфераның деградациясы өсімдік жа-
мылғысының өнімділігінің төмендеуіне, түрдің алуантүрлілігінің төмендеуіне, гендік құрамының на-
шарлауына және қажетті немесе күрделі дәрілік өсімдіктердің таусылуына немесе тіпті толық жой-
ылуына әкеледі. Сондықтан биоалуантүрліліктің жай-күйін медициналық ғылыми зерттеулердің 
нәтижелеріне негізделуі керек [1]. 

Leontice ewersmanni – бұл түйнекті көпжылдық өсімдік, жоғары дәрежеде бейімделген шөлейт және 
жартылай шөлейт аймақтарға тән. Өсімдіктің тамыр жүйесі тереңге кетеді, бұл оны құрғақшылыққа 
төзімді етеді. Оның биіктігі шамамен 30-40 см-ге дейін жетеді. Жапырақтары ірі, үш бөлікті, ашық жа-
сыл түсті. Гүлдері сарғыш немесе сарғыш-қоңыр түсті, кішігірім гүлшоғырларында орналасқан. Leontice 
ewersmanni сәуір-мамыр айларында гүлдейді, ал жемістері жаздың соңында пісіп жетіледі [2].  Leontice 
ewersmanni Қазақстанның оңтүстік аймағында кең таралғанымен, оның популяциясының экологиялық 
жағдайлары, таралуы және түрлік құрамы әлі де толық зерттелмеген. Бұл түрдің популяциясы Түркістан 

Сурет 1. Leontice еwersmanni табылған аумақ территориясы

облысының ерекше табиғи жағдайларында кездеседі, және оның өсіп-өнуіне әртүрлі экологиялық 
факторлар әсер етеді [3]. Сонымен қатар, бұл өсімдіктің популяциясын зерттеу, оның түрлік құрамын 
анықтау және таралу ерекшеліктерін талдау Қазақстанның биологиялық әртүрлілігін сақтау мәселе-
сінде маңызды рөл атқарады.Зерттеулер көрсеткендей, Leontice ewersmanni-нің популяциясы бірнеше 
факторларға, соның ішінде климаттық өзгерістерге және антропогендік әсерлерге сезімтал. Сондықтан 
осы өсімдікті қорғау және сақтау шараларын әзірлеу өте өзекті болып табылады [4]. 

Зерттеу объектісі мен әдістері. Түркістан аймағындағы Leontice ewersmanni өсімдігінің популяция-
сын зерттеу үшін классикалық ботаникалық әдістер, маршруттау әдісі және жиналған өсімдіктерді 
идентификациялау әдістері қолданылды. Маршруттау әдісі өсімдіктердің таралуын және популяция 
тығыздығын зерттеу үшін қолданылды. Зерттеу аумағында Түркістан облысы Қабылсай ауылынан 
2 км жерде  объектімізді 42.276246, 68.902035 координатасында 10x10м  территориясы белгіленіп, 
маршрутта Leontice ewersmanni өсімдік популяциясының  таралуы мен саны тіркелді. Маршруттау 
барысында өсімдік түрінің кездескен орны, таралуы, топырақтың құрамы, өсімдіктердің күйі тура-
лы деректер жиналды. Зерттеу негізі ретінде классикалық ботаникалық әдістер өсімдіктердің жа-
пырақтары, гүлдері, жемістері және тамыр жүйесі зерттелді. Әрбір өсімдіктен алынған үлгілер ег-
жей-тегжейлі қарастырылып, олардың өлшемдері, пішіндері және түстері сипатталды. Бұл өсімдік-
тердің морфологиялық сипаттамаларын толық зерттеп, Leontice ewersmanni-дің басқа өсімдіктерден 
ерекшеліктерін анықтауға мүмкіндік берді. Жиналған өсімдіктерді идентификациялау ботаника-
лық анықтамалықтар мен флора каталогтарын пайдалану арқылы жүзеге асырылды. Өсімдіктерді 
анықтау үшін «Флора Казахстана» (1956-1966), «Иллюстрированный определитель растений Казах-
стана» (1969,1972) пайдаланылды [5, 6]. 

Әрбір өсімдік түрі морфологиялық сипаттамаларына сәйкес анықталды, олардың ғылыми атауы, 
түрлік құрамындағы орны және экологиялық ерекшеліктері белгіленді. Морфологиялық ерекшелік-
терін анықтауда экспедиция барысында жиналған өсімдіктердің генеративті және вегетативті мүше-
лері бинокулярлы аспап көмегімен қаралды.  Процесс өсімдіктердің түрлерін дәл анықтауға, Leontice 
ewersmanni өсімдігінің популяциясына қатысты нақты деректер алуға мүмкіндік берді. Бұл процесте 
өсімдіктердің гербарий үлгілері Скворцов А.К. (1977) әдісі бойынша дайындалып, оларға қатысты 
ғылыми сипаттамалар жазылды [7].

Зерттеу нәтижелері. Зерттеу барысында Түркістан облысы, Қабылсай ауылынан 2 км жерде ор-
наласқан 42.276246, 68.902035 координатасындағы 10x10 м өлшемдегі зерттеу аумағында Leontice 
ewersmanni өсімдік популяциясының таралуы мен басқа өсімдік түрлерінің экологиялық ерекшеліктері 
зерттелді. Маршруттау әдісі негізінде жүргізілген зерттеу нәтижесінде Leontice ewersmanni популяци-
ясының сиректігі анықталды. Белгіленген аумақта Leontice ewersmanni өсімдігінің 6 дарағы тіркелді. 
Өсімдіктердің таралуы аумақтың орталық бөлігінде шоғырланған. Leontice ewersmanni өсімдіктері не-
гізінен құмды және қиыршық тасты топырақта өскені байқалды. 

Өсімдіктердің морфологиялық сипаттамаларын зерттеу барысында Leontice ewersmanni-дің ерек-
шеліктері анықталды. Жапырақтары үш бөлікті және ашық жасыл түсті, гүлдері сарғыш түсті, ал тамыр 
жүйесі тереңге кеткен, бұл оның құрғақшылыққа төзімділігін көрсетеді. Зерттеу барысында Leontice 
ewersmanni-мен бірге 12 өсімдік түрі тіркелді. Бұл Asteraceae, Fabaceae және Apiaceae тұқымдастарына 
жататын түрлердің таралуы мен экологиялық жағдайлары әртүрлі болды. Өсімдіктердің таралу дәре-
жесін О. Друде шкаласы бойынша кестеге толтырылды.

Кесте 1  – Leontice ewersmanni-дің ценопопуляциясының  флористикалық құрамы

№ Түр атауы Биіктігі, см Таралуы Проекциялық 
жабыны, %

Artemísia dracunculus 38-39 Sol 0,25%
Prangos equisetoides 30-31 Cop2 11-12%
Lens orientalis (Boiss.) Schmalh. 40-41 Sp 5%
Helictotrichon desertorum 38-40 Cop 33%
Sonchus asper 36-37 Sol  0,4%
Epilasia mirabilis 26-28 Sp 2%
Astragalus xipholobus 26-28 Sp 5%
Taraxacum turcomanicum 21-23 Sp 5%
Medicago sativa 26-27 Cop1 18-19%
Astragalus stenanthus 19-20 Cop2 14-15%
Veronica persica 22-23 Sp 2%
Artemisia terrae-albae 17-18 Sol  0,12%
Leontice Ewersmanni 28-30 Sol 0,16%

Зерттеу барысында топырақтың құрамы мен өсімдіктердің күйі туралы деректер де жиналды. 
Leontice ewersmanni өсімдіктері жақсы күйде болды, бірақ кейбір аймақтарда топырақтың нашарла-
уына байланысты өсімдіктердің күйлері әлсіреген. Бұл жағдай, әсіресе, антропогендік әсерлердің 
нәтижесінде байқалды. Құмды және қиыршықтасты топырақтарда өсімдіктердің өмір сүруге қолайлы 
жағдайда екені, ал тығыздалған немесе эрозияға ұшыраған жерлерде олардың саны азайғаны анықтал-
ды. Leontice ewersmanni өсімдігінің популяциясын зерттеу барысында белгіленген аумақтағы өсімдік-
тердің орташа биіктігі 29,3 см екені анықталды. Бұл көрсеткіш осы шөптесін өсімдіктің экологиялық 
ерекшеліктерін сипаттайтын маңызды факторлардың бірі болып табылады. 

Сонымен қатар, өсімдіктің биіктігі оның өсу ортасына, климаттық жағдайларға және топырақ 
құрамына байланысты өзгеруі мүмкін. Жиналған деректер негізінде Leontice ewersmanni өсімдігінің 
Түркістан аймағындағы экологиялық жағдайларға бейімделу қабілеті жоғары екенін көрсетті. Алай-
да, антропогендік факторлардың әсері популяцияға теріс әсер етуі мүмкін екенін ескере отырып, 
өсімдіктерді қорғау және сақтау шараларын күшейту қажеттілігі туындады. Басқа өсімдік түрлерінің 
де экожүйедегі рөлі маңызды екенін атап өткен жөн.

Сурет 2. Leontice ewersmanni  
өсімдігінің сыртқы  көрінісі

Сурет 3. Leontice ewersmanni 
өсімдігінің тамырының ішкі 

және сыртқы көріністері

УДК 630.2:502.4
ШАРЫН МҰТП БҰҒЫТЫ ТАУЛАРЫНДАҒЫ БҰТАЛЫ ӨСІМДІКТЕРДІҢ БИОЛОГИЯЛЫҚ 

АЛУАНТҮРЛІЛІГІН ЗЕРТТЕУ

1Шыныбеков М.К., 1Кертешев Т.С., 1Абаева К.Т., 2Нысанбаева Г.Н., 2Абдуллаев Б.А., 2Нурумов Д.Х.

1 Қазақ ұлттық аграрлық зерттеу университеті, Қазақстан;
2 Шарын мемлекеттік ұлттық табиғи паркі, Қазақстан

Аңдатпа. Мақалада Шарын мемлекеттік ұлттық табиғи паркі аумағында орналасқан Бұғыты таула-
рындағы бұталы өсімдік түрлерінің өсу орны жағдайына байланысты биоалуантүрлілігі сипатталады. 
Бұл мәліметтер Шарын МҰТП аумағындағы Бұғыты тауларының бұталы өсімдіктерге бай екендігін 
көрсетеді.

Түйін сөздер: флора, бұта, жартылай бұта, бұташық, қызыл кітап, биіктік белдеулері. 
Abstract. The article describes the biodiversity of bushy plant species in the Bugyty mountains, located in the 

territory of the Sharyn State National Natural Park, depending on the conditions of the place of growth. These 
data show that the Bugyty Mountains in the territory of the Sharyn National Park are rich in shrubby plants.

Key words: flora, shrub, semi-shrub, shrub, red book, altitudinal zones.
Кіріспе. Бұғыты таулары батыстан шығысқа қарай ұзындығы 70 шақырымға созылып, ені 40 шақы-

рымға дейін болатын тау жүйесі. Торайғыр мен Бұғыты аласа тауларының табиғатты қорғау және эсте-
тикалық құндылығы зор. Ең биік абсолюттік нүктесі теңіз деңгейінен 1818 метр биіктіктегі Серіктас 
шатқалы. Тау Алматы облысы Еңбекшіқазақ және Ұйғыр аудандарының аумағында орналасқан. Бұғы-
ты тау жоталары Іле алқабына іргелес Іле Алатауының солтүстік-шығыс бөлігінде орналасқан және 
айқын табиғи шекаралары бар: солтүстіктен - Іле өзені, Шығыстан – Шарын өзені, батыстан – Шелек 
өзені және оңтүстіктен-Сөгеті алқабымен шектеседі.

Бұғыты тау жоталары Алматы Шонжы тас жолынан 35-шақырым қашықтықта орналасқан. Бұл тау 
сілемдері ителгінің ұя салатын байырғы мекені және флораның жоғары эндемизмі бар жерлер болып 
есептеледі

Бұғыты таулары эрозиялық-тектоникалық жоталы рельеф формалары бар монолитті тау шоғы-
ры. Таудың орташа биіктік деңгейі 1300-1700 метр шамасында. Беткейлері тік, тау жыныстарының 
жер бетіне шығуы жиі кездеседі. Оңтүстік-шығыс беткейі тік, тасты шатқалдардан тұрады. Солтүстік 
беткейлері аласа, бірақ сонымен бірге қатты бөлшектелген, ішінде жоғары көтерілген таулы жазыққа 
өтеді. Таулар терең сайлармен бөлінген (500-1000 метр). Ортадағы тау жоталары барлық жағынан ай-
қын, қатты бөлінген жиектермен шектелген. Тау тас көмір және пермь кезеңдерінің интрузивтік тау 
жыныстарынан түзілген. Мұнда вольфрам кен орны ашылған. Бұғыты таулары карбонның және плей-
стоценнің, құмтас, мергель, конгломерат тау жыныстарынан түзілген.

Шарын МҰТП негізгі аумағы Іле тауаралық алқабының орталық бөлігінде орналасқан. Мемлекет-
тік ұлттық табиғи парктің таулы бөлігінде батыстан шығысқа қарай бағытта аумақтың климатының 
біртіндеп қуаңшылыққа ауысатынын байқалады. Батысында, Сөгеті – Бұғыты тау сілемдерінің таулы 
жағында жылына 325 мм жауын-шашын түссе, ал шығысындағы шөлді бөлігінде жылына 125 мм жа-
уын-шашынға азаяды.

Бұл аймақтың топырағы теңіз деңгейінің биіктігіне байланысты алуан түрлі болып келеді. Жар-
тылай шөлдалалы қоңыр түсті топырақтар тауларда, тауалды жазықтарда кездеседі. Таудың қоңыр 
топырағы Бұғыты тауларының 1250–1400 м  абсолютты биіктігіне тән болып келеді. Жалпы алған-
да қуаңшылық жағдай және күштілігі әлсіз қазіргі делювиалды шөгінділер, палезойдың тығыз жы-
ныстарының төселуі, осы жыныстардың жер бетіне шығуы топырақ жабындысының құрылымын 

